Alberto Catalán Higueras jaunak ondoko mozioa aurkeztu zuen: “Mozioa. Horren bidez, Hezkuntza Departamentua premiatzen da 2017-2018 ikasturterako eskola-aurreinskripzioko prozesuaz informatzeko kanpaina egin dezan irizpide objektibo, ekitatezko eta informatiboetan oinarrituta, hizkuntza ereduei dagokienez aldez aurretik ezer ezarri gabe eta familiei eragin gabe eta ikastetxea aukeratzeko askatasuna ziurtatuz”.

Legebiltzarreko Osoko Bilkurak, 2017ko urtarrilaren 19an egindako bilkuran, erabaki zuen aurkeztutako mozioa baztertzea. Mozio hori 2017ko urtarrilaren 17ko 11. Nafarroako Parlamentuko Aldizkari Ofizialean argitaratu zen.

